
Natya Shastra Chapter 8

ನಾಟ್ಯಶಾಸ್ತ್ರಂ ಅಧ್ಯಾಯಃ 8

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಷ್ಟಮೋಽಧ್ಯಾಯಃ
ಋಷಯಃಊಚುಃ .
ಭಾವಾನಾಂ ಚ ರಸಾಂ ಚ ಸಮುತ್ಥಾನಂ ಯಥಾಕ್ರಮಂ .

ತ್ವತ್ಪ್ರಸಾದಾಚ್ಛ್ರುತಂ ಸರ್ವಮಿಚ್ಛಾಮೋ ವೇದಿತುಂ ಪುನಃ ..1..
ನಾಟ್ಯೇ ಕತಿವಿಧಃ ಕಾರ್ಯಃ ತಜ್ಜ್ಞೈರಭಿನಯಕ್ರಮಃ .
ಕತಂ ವಾಭಿನಯೋ ಹ್ಯೇಷ ಕತಿಭೇದಸ್ತು ಕೀರ್ತಿತಃ .. 2..
ಸರ್ವಮೇತದ್ಯಥಾತತ್ತ್ವಂ ಕಥಯಸ್ವ ಮಹಾಮುನೇ .

ಯೋಯಥಾಭಿನಯೋಯಸ್ಮಿನ್ಯೋಕ್ತವ್ಯಃ ಸಿದ್ಧಿಮಿಚ್ಛತಾ .. 3..

ತೇಷಾಂ ತು ವಚನಂ ಶ್ರುತ್ವಾ ಮುನೀನಾಂ ಭರತೋ ಮುನಿಃ .
ಪ್ರತ್ಯುವಾಚ ಪುನರ್ವಾಕ್ಯಂ ಚತುರೋಽಭಿನಯಾನ್ ಪ್ರತಿ .. 4..

ಅಹಂ ವಃ ಕಥಯಿಷ್ಯಾಮಿ ನಿಖಿಲೇನ ತಪೋಧನಾಃ .
ಯಸ್ಮಾದಭಿನಯೋ ಹ್ಯೇಷ ವಿಧಿವತ್ ಸಮುದಾಹೃತಂ .. 5..

ಯದುಕ್ತಂ ಚತ್ವಾರೋಽಭಿನಯ ಇತಿ ತಾನ್ ವರ್ಣಯಿಷ್ಯಾಮಃ . ಅತ್ರಾಹ –

ಅಭಿನಯ ಇತಿ ಕಸ್ಮಾತ್ . ಅತ್ರೋಚ್ಯತೇ – ಅಭೀತ್ಯುಪಸರ್ಗಃ ಣೀಞ್ ಇತಿ
ಪ್ರಾಪಣಾರ್ಥಕೋಧಾತುಃ .ಅಸ್ಯಾಭಿನೀತ್ಯೇವಂವ್ಯವಸ್ಥಿತಸ್ಯ ಏರಜಿತ್ಯಚ್ಪ್ರತ್ಯತ್ಯಯಾಂತಸ್ಯಾಭಿನಯ
ಇತ್ಯೇವಂ ರೂಪಂ ಸಿದ್ಧಂ .ಏತಚ್ಚ ಧಾತ್ವರ್ಥಾನುವಚನೇನಾವಧಾರ್ಯಂ ಭವತಿ .

ಅತ್ರ ಶ್ಲೋಕೌ –

ಅಭಿಪೂರ್ವಸ್ತು ಣೀಞ್ ಧಾತುರಾಭಿಮುಖ್ಯಾರ್ಥನಿರ್ಣಯೇ .

ಯಸ್ಮಾತ್ಪದಾರ್ಥಾನ್ನಯತಿ ತಸ್ಮಾದಭಿನಯಃ ಸ್ಮೃತಃ .. 6..
ವಿಭಾವಯತಿಯಸ್ಮಾಚ್ಚ ನಾನಾರ್ಥಾನ್ ಹಿ ಪ್ರಯೋಗತಃ .
ಶಾಖಾಂಗೋಪಾಂಗಸಂಯುಕ್ತಸ್ತಸ್ಮಾದಭಿನಯಃ ಸ್ಮೃತಃ .. 7..
ಚತುರ್ವಿಧಶ್ಚೈವ ಭವೇನ್ನಾಟ್ಯಸ್ಯಾಭಿನಯೋ ದ್ವಿಜಾಃ .
ಅನೇಕಭೇದವಾಹೂಯಂ ನಾಟ್ಯಂ ಹ್ಯಸ್ಮಿನ್ ಪ್ರತಿಷ್ಠಿತಂ .. 8..

ಆಂಗಿಕೋ ವಾಚಿಕಶ್ಚೈವ ಹ್ಯಾಹಾರ್ಯಃ ಸಾತ್ತ್ವಿಕಸ್ತಥಾ .

ಜ್ಞೇಯಸ್ತ್ವಭಿನಯೋ ವಿಪ್ರಾಃ ಚತುರ್ಧಾ ಪರಿಕಲ್ಪಿತಃ .. 9..
ಸಾತ್ತ್ವಿಕಃ ಪೂರ್ವಮುಕ್ತಸ್ತು ಭಾವೈಶ್ಚ ಸಹಿತೋ ಮಯಾ .

ಅಂಗಾಭಿನಯಮೇವಾದೌ ಗದತೋ ಮೇ ನಿಬೋಧತ .. 10..

ತ್ರಿವಿಧಸ್ತ್ವಾಂಗಿಕೋ ದ್ಯ್ನೇಯಃ ಶಾರೀರೋ ಮುಖಜಸ್ತಥಾ .

ತಥಾ ಚೇಷ್ಟಾಕೃತಶ್ಚೈವ ಶಾಖಾಂಗೋಪಾಂಗಸಂಯುತಃ .. 11..
ಶಿರೋಹಸ್ತಕಟೀದಕ್ಷಃ ಪಾರ್ಶ್ವಪಾದಸಮನ್ವಿತಃ .
ಅಂಗಪ್ರತ್ಯಂಗಸಂಯುಕ್ತಃ ಷಡಂಗೋ ನಾಟ್ಯಸಂಗ್ರಹಃ .. 12..
ತಸ್ಯ ಶಿರೋಹಸ್ತೋರಃಪಾರ್ಶ್ವಕಟೀಪಾದತಃ ಷಡಂಗಾನಿ .

ನೇತ್ರಭ್ರೂನಾಸಾಧರಕಪೋಲಚಿಬುಕಾನ್ಯುಪಾಂಗಾನಿ .. 13..

ಅಸ್ಯ ಶಾಖಾ ಚ ನೃತ್ತಂ ಚ ತಥೈವಾಂಕುರ ಏವ ಚ .

ವಸ್ತೂನ್ಯಭಿನಯಸ್ಯೇಹ ವಿಜ್ಞೇಯಾನಿ ಪ್ರಯೋಕ್ತೃಭಿಃ .. 14..
ಆಂಗಿಕಸ್ತು ಭವೇಚ್ಛಾಖಾ ಹ್ಯಂಕುರಃ ಸೂಚನಾ ಭವೇತ್ .

ಅಂಗಹಾರವಿನಿಷ್ಪನ್ನಂ ನೃತ್ತಂ ತು ಕರಣಾಶ್ರಯಂ .. 15..

ಮುಖಜೇಽಭಿನಯೇ ವಿಪ್ರಾ! ನಾನಾಭಾವರಸಾಶ್ರಯೇ .

ಶಿರಸಃ ಪ್ರಥಮಂ ಕರ್ಮ ಗದತೋ ಮೇ ನಿಬೋಧತ .. 16..

ಆಕಂಪಿತಂ ಕಂಪಿತಂ ಚ ಧೂತಂ ವಿಧುತಮೇವ ಚ .

ಪರಿವಾಹಿತಮಾಧೂತಮವಧೂತಂ ತಥಾಂಚಿತಂ .. 17..

ನಿಹಂಚಿತಂ ಪರಾವೃತ್ತಮುತ್ಕ್ಷಿಪ್ತಂ ಚಾಪ್ಯಧೋಗತಂ .

ಲೋಲಿತಂ ಚೈವ ವಿಜ್ಞೇಯಂ ತ್ರಯೋದಶವಿಧಂ ಶಿರಃ .. 18..
ಶನೈರಾಕಂಪನಾದೂರ್ಧ್ವಮಧಶ್ಚಾಕಂಪಿತಂ ಭವೇತ್ .

ದ್ರುತಂ ತದೇವ ಬಹುಶಃ ಕಂಪಿತಂ ಕಂಪಿತಂ ಶಿರಃ .. 19..
ಋಜುಸ್ಥಿತಸ್ಯ ಚೋರ್ಧ್ವಾಧಃ ಕ್ಷೇಪಾದಾಕಂಪಿತಂ ಭವೇತ್ .

ಬಹುಶಶ್ಚಲಿತಂ ಯಚ್ಚ ತತ್ಕಂಪಿತಮಿಹೋಚ್ಯತೇ .. 20..

ಸಂಜ್ಞೋಪದೇಶಪೃಚ್ಛಾಸು ಸ್ವಭಾವಾಭಾಷಣೇ ತಥಾ .

ನಿರ್ದೇಶಾವಾಹನೇ ಚೈವ ಭವೇದಾಕಂಪಿತಂ ಶಿರಃ .. 21..
ರೋಷೇ ವಿತರ್ಕೇ ವಿಜ್ಞಾನೇ ಪ್ರತಿಜ್ಞಾನೇಽಥ ತರ್ಜನೇ .

ಪ್ರಶ್ನಾತಿಶಯವಾಕ್ಯೇಷು ಶಿರಃ ಕಂಪಿತಮಿಷ್ಯತೇ .. 22..

ಶಿರಸೋ ರೇಚನಂಯತ್ತು ಶನೈಸ್ತದ್ ಧುತಮಿಷ್ಯತೇ .

ದ್ರುತಮಾರೇಚನಾದೇತದ್ವಿಧುತಂ ತು ಭವೇಚ್ಛಿರಃ..23..
ಅನೀಪ್ಸಿತೇ ವಿಷಾದೇ ಚ ವಿಸ್ಮಯೇ ಪ್ರತ್ಯಯಂ ತಥಾ .

ಪಾರ್ಶ್ವಾವಲೋಕನೇ ಶೂನ್ಯೇ ಪ್ರತಿಷೇಧೇ ಧುತಂ ಶಿರಃ .. 24..

ಶೀತಗ್ರಸ್ತೇ ಭಯಾರ್ತೇ ಚ ತ್ರಾಸಿತೇ ಜ್ವರಿತೇ ತಥಾ .

ಪೀತಮಾತ್ರೇ ತಥಾ ಮದ್ಯೇ ವಿಧುತಂ ತು ಭವೇಚ್ಛಿರಃ .. 25..
ಪರ್ಯಾಯಶಃ ಪಾರ್ಶ್ವಗತಂ ಶಿರಃ ಸ್ಯಾತ್ ಪರಿವಾಹಿತಂ .

ಆಧೂತಮುಚ್ಯತೇ ತಿರ್ಯಕ್ ಸಕೃದುದ್ವಾಹಿತಂ ತು ಯತ್ .. 26..

ಸಾಧನೇ ವಿಸ್ಮಯೇ ಹರ್ಷೇ ಸ್ಮಿತೇ ಚಾಮರ್ಷಿತೇ ತಥಾ .

ವಿಚಾರೇ ವಿಹೃತೇ ಚೈವ ಲೀಲಾಯಾಂ ಪರಿವಾಹಿತಂ .. 27..

ಗರ್ವೇಚ್ಛಾದರ್ಶನೇ ಚೈವ ಪಾರ್ಶ್ವಸ್ಥೋರ್ಧ್ವನಿರೀಕ್ಷಣೇ
ಆಧುತಂ ತು ಶಿರೋ ಜ್ಞೇಯಮಾತ್ಮಸಂಭಾವನಾದಿಷು .. 28..
ಯದಧಃ ಸಕೃದಾಕ್ಷಿಪ್ತಮವಧೂತಂ ತು ತಚ್ಛಿರಃ .
ಸಂದೇಶಾವಾಹನಾಲಾಪಸಂಜ್ಞಾದಿಷು ನದಿಷ್ಯತೇ .. 29..

ಕಿಂಚಿತ್ ಪಾರ್ಶ್ವನತಗ್ರೀವಂ ಶಿರೋ ವಿಜ್ಞೇಯಮಂಚಿತಂ .

ವ್ಯಾಧಿತೇ ಮೂರ್ಛಿತೇ ಮತ್ತೇ ಚಿಂತಾಯಾಂ ಹನುಧಾರಣಂ .. 30..

ಉತ್ಕ್ಷಿಪಾಂಸಾವಸಕ್ತಂ ಯತ್ಕುಂಚಿತಭ್ರೂಲತಂ ಶಿರಃ .
ನಿಹಂಚಿತಂ ತು ವಿಜ್ಞೇಯಂ ಸ್ತ್ರೀಣಾಮೇತತ್ ಪ್ರಯೋಜಯೇತ್ .. 31..

ಗರ್ವೇ ಮಾನೇ ವಿಲಾಸೇ ಚ ಬಿವ್ವೋಕೇ ಕಿಲಕಿಂಚಿತೇ .

ಮೋಟ್ಟಾಯಿತೇ ಕುಟ್ಟಮಿತೇ ಸ್ತಂಭಮಾನೇ ನಿಹಂಚಿತಂ .. 32..

ಪರಾವೃತ್ತಾನುಕರಣಾತ್ ಪರಾವೃತ್ತಮಿಹೋಚ್ಯತೇ .

ತತ್ ಸ್ಯಾನ್ಮುಖಾಪಹರಣೇ ಪೃಷ್ಠತಃ ಪ್ರೇಕ್ಷಣಾದಿಷು .. 33..
ಉತ್ಕ್ಷಿಪ್ತಂ ಚಾಪಿ ವಿಜ್ಞೇಯಮುನ್ಮುಖಾವಸ್ಥಿತಂ ಶಿರಃ .

ಪ್ರಾಂಶುದಿವ್ಯಾಸ್ತ್ರಯೋಗೇಷು ಸ್ಯಾದುತ್ಕ್ಷಿಪ್ತಂ ಪ್ರಯೋಗತಃ .. 34..
ಅಧೋಮುಖಂ ಸ್ಥಿತಂ ಚಾಪಿ ಬುಧಾಃ ಪ್ರಾಹುರಧೋಗತಂ .

ಲಜ್ಜಾಯಾಂ ಚ ಪ್ರಣಾಮೇ ಚ ದುಃಖೇ ಚಾಧೋಗತಂ ಶಿರಃ .. 35..
ಸರ್ವತೋ ಭ್ರಮಣಾಚ್ಚೈವ ಶಿರಃ ಸ್ಯಾತ್ ಪರಿಲೋಲಿತಂ .

ಮೂರ್ಚ್ಛಾವ್ಯಾಧಿಮದಾವೇಶಗ್ರಹನಿದ್ರಾದಿಷು ಸ್ಮೃತಂ ..36..

ಋಜುಸ್ವಭಾವಸಂಸ್ಥಾನಂ ಪ್ರಾಕೃತಂ ತು ಸ್ವಭಾವಜಂ .

ಮಂಗಲ್ಯಾಧ್ಯಯನಧ್ಯಾನಸ್ವಭಾವಜಯಕರ್ಮಸು .. 37..
ಏಭ್ಯೋಽನ್ಯೇ ಬಹವೋ ಭೇದಾ ಲೋಕಾಭಿನಯಸಂಶ್ರಿತಾಃ .
ತೇ ಚ ಲೋಕಸ್ವಭಾವೇನ ಪ್ರಯೋಕ್ತವ್ಯಾ ಪ್ರಯೋಕ್ತೃಭಿಃ .. 38..
ತ್ರಯೋದಶವಿಧಂ ಹ್ಯೇತಚ್ಛಿರಃಕರ್ಮ ಮಯೋದಿತಂ .

ಅತಃ ಪರಂ ಪ್ರವಕ್ಷ್ಯಾಮಿ ದೃಷ್ಟೀನಾಮಿಹ ಲಕ್ಷಣಂ .. 39..

ಕಾಂತಾ ಭಯಾನಕಾ ಹಾಸ್ಯಾ ಕರುಣಾ ಚಾದ್ಭುತಾ ತಥಾ .

ರೌದ್ರೋ ವೀರಾ ಚ ಬೀಭತ್ಸಾ ವಿಜ್ಞೇಯಾ ರಸದೃಷ್ಟಯಃ .. 40..
ಸ್ನಿಗ್ಧಾ ಹೃಷ್ಟಾ ಚ ದೀನಾ ಚ ಕ್ರುದ್ಧಾ ದೃಪ್ತಾ ಭಯಾನ್ವಿತಾ .

ಜುಗುಪ್ಸಿತಾ ವಿಸ್ಮಿತಾ ಚ ಸ್ಥಾಯಿಭಾವೇಷು ದೃಷ್ಟಯಃ .. 41..
ಶೂನ್ಯಾ ಚ ಮಲಿನಾ ಚೈವ ಶ್ರಾಂತಾ ಲಜ್ಜಾನ್ವಿತಾ ತಥಾ .

ಗ್ಲಾನಾ ಚ ಶಂಕಿತಾ ಚೈವ ವಿಷಣ್ಣಾ ಮುಕುಲಾ ತಥಾ .. 42..

ಕುಂಚಿತಾ ಚಾಭಿತಪ್ತಾ ಚ ಜಿಹ್ಮಾ ಸಲಲಿತಾ ತಥಾ .

ವಿತರ್ಕಿತಾರ್ಧಮುಕುಲಾ ವಿಭ್ರಾಂತಾ ವಿಲುಪ್ತಾ ತಥಾ .. 43..

ಆಕೇಕರಾ ವಿಕೋಶಾ ಚ ತ್ರಸ್ತಾ ಚ ಮದಿರಾ ತಥಾ .

ಷಟ್ತ್ರಿಂಶದ್ ದೃಷ್ಟಯೋ ಹ್ಯೇತಾ ತಾಸು ನಾಟ್ಯಂ ಪ್ರತಿಷ್ಠಿತಂ .. 44..

ಅಸ್ಯ ದೃಷ್ಟಿವಿಧಾನಸ್ಯ ನಾನಾಭಾವರಸಾಶ್ರಯಂ .

ಲಕ್ಷಣಂ ಸಂಪ್ರವಕ್ಷ್ಯಮಿಯಥಾಕರ್ಮ ಪ್ರಯೋಗತಃ .. 45..

ಹರ್ಷಪ್ರಸಾದಜನಿತಾ ಕಾಂತಾತ್ಯರ್ಥಂ ಸಮನ್ಯಥಾ .

ಸಭ್ರೂಕ್ಷೇಪಕಟಾಕ್ಷಾ ಚ ಶೃಂಗಾರೇ ದೃಷ್ಟಿರಿಕ್ಷ್ಯತೇ .. 46..

ಪ್ರೋದ್ವೃತ್ತನಿಷ್ಟಬ್ಧಪುಟಾ ಸ್ಫುರದುದ್ವೃತ್ತತಾರಕಾ .

ದೃಷ್ಟಿರ್ಭಯಾನಾಕಾತ್ಯರ್ಥಂ ಭೀತಾ ಜ್ಞೇಯಾ ಭಯಾನಕೇ .. 47..

ತಾರಾಪುಟಭ್ರುವಾಂ ಕರ್ಮ ಗದತೋ ಮೇ ನಿಬೋಧತ .

ಭ್ರಮಣಂ ವಲನಂ ಪಾತಶ್ಚಲನಂ ಸಂಪ್ರವೇಶನಂ .. 98..

ವಿವರ್ತನಂ ಸಮುದ್ವೃತ್ತಂ ನಿಷ್ಕ್ರಾಮಃ ಪ್ರಾಕೃತಂ ತಥಾ .

ಪುಟಾಂತರ್ಮಂಡಲಾವೃತ್ತಿಸ್ತಾರಯೋರ್ಭ್ರಮಣಂ ಸ್ಮೃತಂ .. 99..

ವಲನಂ ಗಮನಂ ತ್ರ್ಯಸ್ರಂ ಪಾತನಂ ಸ್ರಸ್ತತಾ ತಥಾ .

ಚಲನಂ ಕಂಪನಂ ಜ್ಞೇಯಂ ಪ್ರವೇಶೋಽನ್ತಃಪ್ರವೇಶನಂ .. 100..

ವಿವರ್ತನಂ ಕಟಾಕ್ಷಸ್ತು ಸಮುದ್ವೃತ್ತಂ ಸಮುನ್ನತಿಃ .
ನಿಷ್ಕ್ರಾಮೋ ನಿರ್ಗಮಃ ಪ್ರೋಕ್ತಃ ಪ್ರಾಕೃತಂ ತು ಸ್ವಭಾವಜಂ .. 101..

ಅಥೈಷಾಂ ರಸಭಾವೇಷು ವಿನಿಯೋಗಂ ನಿಬೋಧತ .

ಭ್ರಮಣಂ ಚಲನೋದ್ವೃತ್ತೇ ನಿಷ್ಕ್ರಾಮೋ ವೀರರೌದ್ರಯೋಃ .. 102..

ನಿಷ್ಕ್ರಾಮಣಂ ಸಂವಲನಂ ಕರ್ತವ್ಯಂ ತು ಭಯಾನಕೇ .

ಹಾಸ್ಯಬೀಭತ್ಸಯೋಶ್ಚಾಪಿ ಪ್ರವೇಶನಮಿಹೇಷ್ಯತೇ .. 103..

ಪಾತನಂ ಕರುಣೇ ಕಾರ್ಯಂ ನಿಷ್ಕ್ರಾಮಣಮಥಾದ್ಭುತೇ .

ಪ್ರಾಕೃತಂ ಶೇಷಭಾವೇಷು ಶೃಂಗಾರೇ ಚ ವಿವರ್ತಿತಂ .. 104..

ಸ್ವಭಾವಸಿದ್ಧಮೇವೈತತ್ ಕರ್ಮಂ ಲೋಕಕ್ರಿಯಾಶ್ರಯಂ .

ಏವಂ ರಸೇಷು ಭಾವೇಷು ತಾರಾಕರ್ಮಾಣಿಯೋಜಯೇತ್ .. 105..

ಅಥಾಽತ್ರೈವ ಪ್ರವಕ್ಷ್ಯಾಮಿ ಪ್ರಕಾರನ್ ದರ್ಶನಸ್ಯ ತು .
ಸಮಂ ಸಾಚಯ್ನುವೃತ್ತೇ ಚ ಹ್ಯಾಲೋಕಿತವಿಲೋಕಿತೇ .. 106..

ಪ್ರಲೋಕಿತೋಲ್ಲೋಕಿತೇ ಚಾಪ್ಯವಲೋಕಿತಮೇವ ಚ .

ಸಮತಾರಂ ಚ ಸೌಮ್ಯಂ ಚಯದ್ದೃಷ್ಟಂ ತತ್ ಸಮಂ ಸ್ಮೃತಂ .. 107..

ಪಕ್ಷ್ಮಾಂತರಗತತಾರಂ ಚ ತ್ರ್ಯಸ್ರಂ ಸಾಚೀಕೃತಂ ತು ತತ್ .

ರೂಪನಿರ್ವರ್ಣನಾ ಯುಕ್ತಮನುವೃತ್ತಮಿತಿ ಸ್ಮೃತಂ .. 108..

ಸಹಸಾ ದರ್ಶನಂಯತ್ ಸ್ಯಾತ್ತದಾಲೋಕಿತಮುಚ್ಯತೇ .

ವಿಲೋಕಿತಂ ಪೃಷ್ಟತಸ್ತು ಪಾರ್ಶ್ವಾಭ್ಯಾಂ ತು ಪ್ರಲೋಕಿತಂ .. 109..

ಊರ್ಧ್ವಮುಲ್ಲೋಕಿತಂ ಜ್ಞೇಯಮವಲೋಕಿತಮಪ್ಯಧಃ .
ಇತ್ಯೇಷು ದರ್ಶನವಿಧಿಃ ಸರ್ವಭಾವರಸಾಶ್ರಯಃ .. 110..
ತಾರಾಕೃತೋಽಸ್ಯಾನುಗತಂ ಪುಟಕರ್ಮ ನಿಬೋಧತ .

ಉನ್ಮೇಷಶ್ಚ ನಿಮೇಷಶ್ಚ ಪ್ರಸೃತಂ ಕುಂಚಿತಂ ಸಮಂ .. 111..

ವಿವರ್ತಿತಂ ಸ ಸ್ಫುರಿತಂ ಪಿಹಿತಂ ಸವಿತಾಡಿತಂ .

ವಿಶ್ಲೇಷಃ ಪುಟಯೋರ್ಯಸ್ತು ಸ ತೂನ್ಮೇಷಃ ಪ್ರಕೀರ್ತಿತಃ .. 112..
ಸಮಾಗಮೋ ನಿಮೇಷಃ ಸ್ಯಾದಾಯಾಮಃ ಪ್ರಸೃತಂ ಭವೇತ್ .

ಆಕುಽಚಿತಂ ಕುಂಚಿತಂ ಸ್ಯಾತ್ ಸಮಂ ಸ್ವಾಭಾವಿಕಂ ಸ್ಮೃತಂ .. 113..

ವಿವರ್ತಿತಂ ಸಮುದ್ವೃತ್ತಂ ಸ್ಫುರಿತಂ ಸ್ಪಂದಿತಂ ತಥಾ .

ಸ್ಥಗಿತಂ ಪಿಹಿತಂ ಪ್ರೋಕ್ತಮಾಹತಂ ತು ವಿತಾಡಿತಂ .. 114..

ಅಥೈಷಂ ರಸಭಾವೇಷು ವಿನಿಯೋಗಂ ನಿಬೋಧತ .

ಕ್ರೋಧೇ ವಿವರ್ತಿತಂ ಕಾರ್ಯೋ ನಿಮೇಷೋನ್ಮೇಷಣೈಃ ಸಹ .. 115..

ವಿಸ್ಮಯಾರ್ಥೇಷು ಹರ್ಷೇ ಚ ವೀರೇ ಚ ಪ್ರಸೃತಂ ಸ್ಮೃತಂ .

ಅನಿಷ್ಟದರ್ಶನೇ ಗಂಧೇ ರಸೇ ಸ್ಪರ್ಶೇ ಚ ಕುಂಚಿತಂ .. 116..

ಶೃಂಗಾರೇ ಚ ಸಮಂ ಕಾರ್ಯಮೀರ್ಷ್ಯಾಸು ಸ್ಫುರಿತಂ ತಥಾ .

ಸುಪ್ತಮೂರ್ಚ್ಛಿತವಾತೋಷ್ಣಧೂಮವರ್ಷಾಂಜನಾರ್ತಿಷು .. 117..
ನೇತ್ರರೋಗೇ ಚ ಪಿಹಿತಮಭಿಘಾತೇ ವಿತಾಡಿತಂ .

ಇತ್ಯೇವಂ ರಸಭಾವೇಷು ತಾರಕಾಪುಟಯೋರ್ವಿಧಿಃ .. 118..
ಕಾರ್ಯಾನುಗತಮಸ್ಯೈವ ಭ್ರುವೋಃ ಕರ್ಮ ನಿಬೋಧತ .

ಉತ್ಕ್ಷೇಪಃ ಪಾತನಶ್ಚೈವ ಭ್ರುಕುಟೀ ಚತುರಂ ಭ್ರುವೋಃ ..119..
ಕುಂಚಿತಂ ರೇಚಿತಂ ಚೈವ ಸಹಜಂ ಚೇತಿ ಸಪ್ತಧಾ .

ಭ್ರುವೋರುನ್ನತಿರುತ್ಕ್ಷೇಪಃ ಸಮಮೇಕೈಕಶೋಽಪಿ ವಾ..120..
ಅನೇನೈವ ಕ್ರಮೇಣೈವ ಪಾತನಂ ಸ್ಯಾದಧೋಮುಖಂ .

ಭ್ರುವೋರ್ಮೂಲಸಮುತ್ಕ್ಷೇಪಾತ್ ಭ್ರುಕುಟೀ ಪರಿಕೀರ್ತಿತಾ .. 121..

ಚತುರಂ ಕಿಽಚಿದುಚ್ಛ್ವಾಸಾನ್ಮಧುರಾಯತಯಾ ಭ್ರುವೋಃ .
ಏಕಸ್ಯಾ ಉಭಯೋರ್ವಾಪಿ ಮೃದುಭಂಗಸ್ತು ಕುಂಚಿತಂ .. 122..

ಏಕಸ್ಯಾ ಏವ ಲಲಿತಾದುತ್ಕ್ಷೇಪಾದ್ರೇಚಿತಂ ಭ್ರುವಃ .
ಸಹಜಾತಂ ತು ಸಹಜಂ ಕರ್ಮ ಸ್ವಾಭಾವಿಕಂ ಸ್ಮೃತಂ .. 123..

ಅಥೈಷಾಂ ಸಂಪ್ರವಕ್ಷ್ಯಾಮಿ ರಸಭಾವಪ್ರಯೋಜನಂ .

ಕೋಪೇ ವಿತರ್ಕೇ ಹೇಲಾಯಾಂ ಲೀಲಾದೌ ಸಹಜೇ ತಥಾ .. 124..

ಶ್ರವಣೇ ದರ್ಶನೇ ಚೈವ ಭ್ರುವಮೇಕಾಂ ಸಮುತ್ಕ್ಷಿಪೇತ್ .

ಉತ್ಕ್ಷೇಪೋ ವಿಸ್ಮಯೇ ಹರ್ಷೇ ರೋಷೇ ಚೈಅವ ದ್ವಯೋರಪಿ .. 125..

ಆಸೂಯಿತಜುಗುಪ್ಸಾಯಾಂ ಹಾಸ್ಯೇ ಘ್ರಾಣೇ ಚ ಪಾತನಂ .

ಕ್ರೋಧಸ್ಥಾನೇಷು ದೀಪ್ತೇಷುಯೋಜಯೇತ್ ಭ್ರುಕುಟಿಂ ಬುಧಃ .. 126..
ಶೃಂಗಾರೇ ಲಲಿತೇ ಸೌಮ್ಯೇ ಸುಖೇ ಸ್ಪರ್ಶೇ ಪ್ರಬೋಧನೇ .

ಏವಂ ವಿಧೇಷು ಭಾವೇಷು ಚತುರಂ ತು ಪ್ರಯೋಜಯೇತ್ .. 127..

ಸ್ತ್ರೀಪುರುಷಯೋಶ್ಚ ಸಂಲಾಪೇ ನಾನಾವಸ್ಥಾಂತರಾತ್ಮಕೇ .

ಮೋಟ್ಟಾಯಿತೇ ಕುಟ್ಟಮಿತೇ ವಿಲಾಸೇ ಕಿಲಕಿಂಚಿತೇ .. 128..

ನಿಕುಂಚಿತಂ ತು ಕರ್ತವ್ಯಂ ನೃತ್ತೇಯೋಜ್ಯಂ ತು ರೇಚಿತಂ .

ಅನಾವಿದ್ಧೇಷು ಭಾವೇಷು ವಿದ್ಯಾತ್ ಸ್ವಾಭಾವಿಕಂ ಬುಧಃ..129..
ಇತ್ಯೇವಂ ತು ಭ್ರುವಃ ಪ್ರೋಕ್ತಂ ನಾಸಾಕರ್ಮ ನಿಬೋಧತ .

ನತಾ ಮಂದಾ ವಿಕೃಷ್ಟಾ ಚ ಸೋಚ್ಛ್ವಾಸಾ ಚ ವಿಕೂಣಿತಾ .. 130..

ಸ್ವಾಭಾವಿಕಾ ಚೇತಿ ಬುಧೈಃ ಷಡ್ವಿಧಾ ನಾಸಿಕಾ ಸ್ಮೃತಾ .

ನತಾ ಮುಹುಃಶ್ಲಿಷ್ಟಪುಟಾ ಮಂದಾ ತು ನಿಭೃತಾ ಸ್ಮೃತಾ .. 131..

ವಿಕೃಷ್ಟೋತ್ಫುಲ್ಲಿತಪುಟಾ ಸೋಚ್ಛ್ವಾಸಾ ಕೃಷ್ಟಮಾರುತಾ .

ವಿಕೂಣಿತಾ ಸಂಕುಚಿತಾ ಸಮಾ ಸ್ವಾಭಾವಿಕಾ ಸ್ಮೃತಾ .. 132..

ನಾಸಿಕಾಲಕ್ಷಣಂ ಹ್ಯೇತತ್ ವಿನಿಯೋಗಂ ನಿಬೋಧತ .

ಮದೋತ್ಕಂಪಸಮಾಯುಕ್ತೇ ನಾರೀಣಾಮನುರೋಧನೇ .. 133..

ನಿಃಶ್ವಾಸೇ ಚ ನತಾ ಕಾರ್ಯಾ ನಾಸಿಕಾ ನಾಟ್ಯಯೋಕ್ತೃಭಿಃ .
ವಿಚ್ಛಿನ್ನಮಂದರುದಿತೇ ಸೋಚ್ಛ್ವಾಸೇ ಚ ನತಾ ಸ್ಮೃತಾ .. 134..

ನಿರ್ವೇಗೌತ್ಸುಕ್ಯಚಿಂತಾಸು ಮಂದಾ ಶೋಕೇ ಚಯೋಜಯೇತ್ .

ತೀವ್ರಗಂಧೇ ವಿಕೃಷ್ಟಾಂ ತೌ ರೌದ್ರೇ ವೀರೇ ತಥೈವ ಚ .. 135..

ಇಷ್ಟಘ್ರಾಣೇ ತಥೋಚ್ಛ್ವಾಸೇ ದೀರ್ಘೋಚ್ಛ್ವಾಸಾಂ ಪ್ರಯೋಜಯೇತ್ .

ವಿಕೂಣಿತಾ ಚ ಕರ್ತವ್ಯಾ ಜುಗುಪ್ಸಾಯಾಮಸೂಯಾದಿಷು .. 136..
ಕಾರ್ಯಾ ಶೇಷು ಭಾವೇಷು ತಜ್ಞೈಃ ಸ್ವಾಭಾವಿಕಾ ತಥಾ .

ಕ್ಷಾಮಂ ಫುಲ್ಲಂ ಚ ಘೂರ್ಣಂ ಚ ಕಂಪಿತಂ ಕುಂಚಿತಂ ಸಮಂ .. 137..

ಷಡ್ವಿಧಂ ಗಂಡಮುದ್ದಿಷ್ಟಂ ತಸ್ಯ ಲಕ್ಷಣಮುಚ್ಯತೇ .

ಕ್ಷಾಮಂ ಚಾವನತಂ ಜ್ಞೇಯಂ ಫುಲ್ಲಂ ವಿಕಸಿತಂ ಭವೇತ್ .. 138..

ವಿತತಂ ಘೂರ್ಣಮತ್ರೋಕ್ತಂ ಕಂಪಿತಂ ಸ್ಫುರಿತಂ ಭವೇತ್ .

ಸ್ಯಾತ್ ಕುಂಚಿತಂ ಸಂಕುಂಚಿತಂ ಸಮಂ ಪ್ರಾಕೃತಮುಚ್ಯತೇ .. 139..

ಗಂಡಯೋರ್ಲಕ್ಷಣಂ ಪ್ರೋಕ್ತಂ ವಿನಿಯೋಗಂ ನಿಬೋಧತ .

ಕ್ಷಾಮಂ ದುಃಖೇಷು ಕರ್ತವ್ಯಂ ಪ್ರಹರ್ಷೇ ಫುಲ್ಲಮೇವ ಚ .. 140..

ಪೂರ್ಣಮುತ್ಸಾಹಗರ್ವೇಷು ರೋಮಹರ್ಷೇಷು ಕಂಪಿತಂ .

ಕುಂಚಿತಂ ಚ ಸರೋಮಾಂಚಂ ಸ್ಪರ್ಶೇ ಶೀತೇ ಭಯೇ ಜ್ವರೇ.. 141..
ಪ್ರಾಕೃತಂ ಶೇಷಭಾವೇಷು ಗಂಡಕರ್ಮ ಭವೇದಿತಿ .

ವಿವರ್ತನಂ ಕಂಪನಂ ಚ ವಿಸರ್ಗೋ ವಿನಿಗೂಹನಂ..142..
ಸಂದಷ್ಟಕಂ ಸಮುದ್ಗಂ ಚ ಷಟ್ ಕರ್ಮಾಣ್ಯಧರಸ್ಯ ತು .
ವಿಕೂಣಿತಂ ವಿವರ್ತಸ್ತು ವೇಪನಂ ಕಂಪನಂ ಸ್ಮೃತಂ .. 143..

ವಿನಿಷ್ಕ್ರಾಮೋ ವಿಸರ್ಗಸ್ತು ಪ್ರವೇಶೋ ವಿನಿಗೂಹನಂ .

ಸಂದಷ್ಟಕಂ ದ್ವಿಜೈಅರ್ದಷ್ಟಂ ಸಮುದ್ಗಃ ಸಹಜೋನ್ನತಿ .. 144..

ಇತ್ಯೋಷ್ಠಲಕ್ಷಣಂ ಪ್ರೋಕ್ತಂ ವಿನಿಯೋಗಂ ನಿಬೋಧತ .

ಅಸೂಯಾವೇದನಾವಜ್ಞಾಭಯಾದಿಷು ವಿವರ್ತನಂ .. 145..

ಕಂಪನಂ ವೇಪನಂ ಶೀತಭಯರೋಷಜವಾದಿಷು .
ಸ್ತ್ರೀಅಣಾಂ ವಿಲಾಸೇ ವಿವ್ವೋಕೇ ವಿಸರ್ಗೋ ರಂಜನೇ ತಥಾ .. 146..

ವಿನಿಗೂಹನಮಾಯಾಸೇ ಸಂದಷ್ಟಂ ಕ್ರೋಧಕರ್ಮಸು .
ಸಮುದ್ಗಸ್ತ್ವನುಕಂಪಾಯಾಂ ಚುಂಬನೇ ಚಾಭಿನಂದನೇ ..147..

ಇತ್ಯೋಷ್ಠಕರ್ಮಾಣ್ಯುಕ್ತಾನಿ ಚಿಬುಕಸ್ಯ ನಿಬೋಧತ .

ಕುಟ್ಟನಂ ಖಂಡನಂ ಛಿನ್ನಂ ಚುಕ್ಕಿತಂ ಲೇಹನಂ ಸಮಂ .. 148..

ದಷ್ಟಂ ಚ ದಂತಕ್ರಿಯಯಾ ಚಿಬುಕಂ ತ್ವಿಹ ಲಕ್ಷ್ಯತೇ .

